
 
Reglur um notkun vörumerkisins Íslenskt gæðanaut 

 

Eftirfarandi reglur gilda um notkun gæðamerkingarinnar Íslenskt gæðanaut sem er í 
eigu Landsambands kúabænda, sbr. 3. mgr. 12 gr. laga um Vörumerki nr. 45/1997. 

 

Almennt 

1. gr. 

Merkið er skráð félagamerki í eigu Landsambands kúabænda, sbr. eftirfarandi mynd: 

 

 

 
2. gr. 

Merkinu er ætlað að auðkenna íslenskt nautakjöt með tilvísun til uppruna þeirra vegna gæða, hreinleika og 

sérstöðu íslenskra sauðfjárafurða. Tilgangur notkunar merkisins er að tryggja gagnvart neytendum að um íslenska 

afurð sé að ræða og að vörur eða þjónusta sem auðkennd er með merkinu uppfylli gæðakröfur sem Markaðsráðs 

kindakjöts setur. 

 
Notkun á merkinu 

3. gr. 

Einungis þeim aðilum sem gera sérstakan samning við Landssamband kúabænda, um notkun merkisins á vörur 

eða þjónustu sem skulu nánar tilgreindar í samningi, er heimilt að nota merkið. Almenn skilyrði er að varan sé 

íslensk, að um vöðva (ekki hakk eða hakkefni) sé að ræða og skal viðkomandi aðili að öðru leyti samþykkja 

skilyrði sem sett eru af Landsambandi kúabænda. 

 
4. gr. 

Með undirritun samnings við Landssamband kúabænda um notkun merkisins samþykkir notandi að framfylgja 

reglum þessum og að fullnægja skilyrðum samnings við Landssamband kúabænda um notkun þess í hvívetna. 

Auk þess skal felast í því samþykki aðila um að notkun merkisins sé einungis á þann veg að hún samræmist 

tilgangi þess og rýri ekki orðspor þess eða virði á neinn hátt. 

 
 

5. gr. 

Umbúðir þær sem merkið er notað á mega ekki innihalda aðrar merkingar sem geta gefið rangar eða villandi 

upplýsingar um uppruna vörunnar, þ.e. að varan sé ekki íslensk afurð eða ræktuð á Íslandi. Komi upp vafi um 

rétta notkun merkisins skal leita til Landsamband kúabænda sem sker  úr um hvernig rétt sé að nota merkið. 

 
 



6. gr. 

Áður en notkun á merkinu hefst skal endanlegt útlit samþykkt af Landsambandi kúabænda, fyrr má ekki hefja 

notkun á merkinu.  

 
7. gr. 

Landsamband kúabænda heldur skrá yfir alla notendur merkisins og getur gert hana aðgengilega opinberlega án 

þess að leita sérstaks samþykkis á vefsíðu sinni www.naut.is. Hætti framleiðandi af einhverju sökum notkun 

merkisins skal það tilkynnt til LK sem skal þá fjarlægja viðkomandi af lista yfir framleiðendur.   

 

8. gr. 

Landsamband kúabænda innheimtir afnotagjald fyrir notkun á merkinu sem samið er um sérstaklega. Skal 

Landssamband kúabænda gefa út gjaldskrá fyrir 1. ágúst ár hvert sem taka skal gildi áramót þar á eftir.   

 

9. gr. 

Þau gjöld er Landsamband kúabænda innheimtir fyrir notkun á merkinu skal að öllu leiti varið í kynningu og 

umsjón vörumerkisins og er LK óheimilt að nota fjármunina í ótengd verkefni. Skuli ársreikningar verkefnisins 

kynntir samningsbundnum aðilum í tengslum við ársreikninga LK svo ítarlega sem samkeppnislög heimila.   

 

 
Óréttmæt notkun merkisins 

10. gr. 

Óheimilt er að nota merkið án samnings þess efnis við Landsamband kúabænda að aðila sé heimiluð notkun þess.  

 
11. gr. 

Leiki grunur á óréttmætri notkun merkisins skal tilkynna hana Landsambands kúabænda án tafar. Í slíkum 

tilvikum aflar LK  upplýsinga um notkunina og reynist rétt að notkunin sé óréttmæt ber því einnig að koma í veg 

fyrir notkunina með öllum tiltækum leiðum.  

 
12. gr. 

Landssamband kúabænda hefur fullt og ótakmarkað vald til að skera úr um hvað telst óréttmæt notkun merkisins. 

Það hefur einnig fullt og ótakmarkað vald til að reka mál vegna ólögmætrar notkunar og að taka ákvarðanir um 

framgang slíkra mála. Í slíkum málum skulu hagsmunir notenda merkisins hafðir að leiðarljósi sem og tilgangur 

merkisins, sbr. 2. gr. 

 
Viðurlög við óréttmætri notkun merkisins 

13. gr. 

Verði aðili uppvís að ólögmætri notkun merkisins og bæti hann ekki úr innan þess frests sem veittur er 

Landsambandi kúabænda í þeim efnum, fyrirgerir hann sér öllum rétti til frekari notkunar á merkinu.  

 


